Հավելված N 10
ՀԱՇՎԵՏՎՈՒԹՅՈՒՆ
Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման 

2023 թվականի տարեկան ծրագրով նախատեսված միջոցառումների կատարման վերաբերյալ
	NN

ը/կ
	Միջոցառման անվանումը
	Հանձնարարականի կատարվելիք աշխատանքների և միջոցառումների համառոտ նկարագիրը
	Կատարման պատաս խանատուն
	Համակատարողը
	Ժամկետը
	2023թ. աշխատանքների և միջոցառումների կատարման ընթացքը

	
	1 Կառավարման համակարգի կատարելագործում

	1.1
	«Սևան ազգային պարկ» պետական ոչ առևտրային կազմակերպության կառավարման համակարգի բարելավում
	1) «Սևան» ազգային պարկ»-ի ռեկրեացիոն գոտում հանրային լողափի կազմակերպերպում 
	Շրջակա միջավայրի նախարարություն
	Արտակարգ իրավիճակների նախարարություն

Առողջապահության

Նախարարություն

Հայաստանի Հանրապետության գիտությունների ազգային ակադեմիա  Սևանա լճի պահպանության փորձագիտական հանձնաժողով
	2023 թ. և շարու-նակական
	«Սևան» ազգային պարկ» ՊՈԱԿ
«Սևան» ազգային պարկի տարածքում կահավորված գործում են № 1, № 2 և № 3 հանրային լողափերը, որոնք մրցութային կարգով պատվիրակվել են «Պրոեկտ Ինտեր ինվեստ» ՍՊԸ-ին։ Չկահավորված №4, №5, №6, №7 հանրային լողափերը երրորդ անձանց պատվիրակելու նպատակով հայտարարված մրցույթներում հաղթողներ են ճանաչվել №4, №5, №6 և №8 հանրային լողափերի համար, որոնց հետ կնքվել են լողափերի բարեկարգման, սպասարկման և կահավորման պայմանագրեր:

№ 4 հանրային լողափի բարեկարգման, սպասարկման և կահավորման նախագիծը ներկայացվել է շրջակա միջավայրի վրա ազդեցության գնահատման փորձաքննության՝ կայացել է 1-ին հանրային լսումը, կատարվել են տարածքի մաքրման և բարեկարգման աշխատանքներ։

№5 հանրային լողափի բարեկարգման աշխատանքների նախագիծը ներկայացվել է շրջակա միջավայրի վրա ազդեցության գնահատման փորձաքննության և ստացել է դրական եզրակացություն, իրականացվել են բարեկարգման աշխատանքներ։

№ 6 հանրային լողափը սկսել է գործել, իրականացվել են լողափի լրացուցիչ կահավորման աշխատանքներ:

№
7 հանրային լողափի համար հայտարարված մրցույթները չեն կայացել հայտեր չլինելու պատճառով։

№ 8 լողափի համար ընթանում են նախագծահաշվային փաստաթղթերի կազմման աշխատանքներ, որոնք ընթացքի մեջ են։

Հանրային լողափերը հաշմանդամություն ունեցող անձանց համար մատչելի դարձնելու նպատակով շրջակա միջավայրի նախարարության «Սևան» ազգային պարկ» ՊՈԱԿ-ի խորհրդի 2022 թվականի մայիսի 4-ի N 4.1 որոշմամբ հաստատված Հանրային լողափի բարեկարգման, կահավորման և սպասարկման տրամադրման կարգում կատարվել է փոփոխություն։ №7 և ՀՀ կառավարության 2023 թվականի հուլիսի 13-ի № 1186-Ն որոշմամբ ստեղծված №9, №10, №11, №12 հանրային լողափերի բարեկարգման, կահավորման և սպասարկումն երրորդ անձանց պատվիրակելու համար հայտարարվել է մրցույթ։

Առողջապահության նախարարության կողմից Սևանա լճի ափամերձ հանգստի և լողի (ռեկրեացիոն) գոտիների հատվածներում, ռեկրեացիոն ջրօգտագործման սեզոնի ընթացքում, իրականացվում են լճի ջրի, ծորակների խմելու ջրի և հողի որակի հետազոտությունների մոնիթորինգ:

Ներքին գործերի նախարարություն

Ներքին գործերի նախարարության կողմից ամառային լողասեզոնի ժամանակահատվածում «Սևան» ազգային պարկի ռեկրեացիոն գոտու N 1, 2, 3, հանրային լողափերի տարածքներում, ինչպես նաև տարբեր միջոցառումների ընթացքում իրականացվել է ուժեղացված ռեժիմով ջրափրկարարական հերթապահություն` հանգստացողների և քաղաքացիների անվտանգությունն ապահովելու նպատակով:

	
	
	2) «Սևան» ազգային պարկ» պետական ոչ առևտրային կազմակերպության կարողությունների զարգացում (մասնավորապես՝ տարեկան անտառպլանավորման, հատատեղերի հատկացման տեղորոշման), մասնագիտական ունակությունների կատարելագործում 
	Շրջակա միջավայրի նախարարություն
	
	2023 թ.
	Շրջակա միջավայրի նախարարի տեղակալի 2023 թվականի մարտի 13-ի №Ն/16.11/2179 հանձնարարականի համաձայն և «Սևան» ազգային պարկ»  ՊՈԱԿ-ի տնօրենի կողմից 2023 թվականի ապրիլի 3-ի №165-Լ հրամանի համաձայն ՊՈԱԿ-ի մասնաճյուղերում իրականացվել են «Ֆիտոհելմենտ» որդի տեսակով վարակված սանիտարական հատման ենթակա ծառերի ընտրության, համարակալման, հաշվեգնահատման ցուցակների և հատատեղերի անձնագրերի կազմման աշխատանքներ: Մայիսի 31-ին ավարտվել են վերը նշված աշխատանքները: Ֆիտեհելմենտ որդի տեսակով վարակված ծառերից համարակալվել և հաշվեգնահատվել են ընդհանուր թվով 8269 հատ ծառեր, որոնք չորացած են ամբողջովին: Չորացած ծառերի համար կազմվել են հաշվեգնահատման ցուցակները և հատատեղերի անձնագրերը, ամփոփագրերը՝ ըստ տեղամասերի և ըստ մասնաճյուղերի, կազմվել է ՊՈԱԿ-ի ընդհանուր ամփոփը և ներկայացվել է շրջակա միջավայրի նախարարություն:

	
	
	3) Սևանա լճի առափնյա տարածքում գտնվող շուրջ 2400 հանգստի, սննդի (300 մշտական գործող) օբյեկտների կոյուղու և կենցաղային հոսքաջրերի կենսաբանական մաքրման կայանների կառուցում և շահագործում համաձայն Կառավարության 2006 թվականի մարտի 23-ի N 397-Ն որոշման
	Օբյեկտները շահագործող տնտեսվարողներ
	Շրջակա միջավայրի նախարարություն

Բնապահպանության և ընդերքի տեսչական մարմին

	2023 թ.

և

շարու-նակական
	«Սևան» ազգային պարկ» ՊՈԱԿ-ը պարբերաբար ծանուցում է տարածքի բոլոր տնտեսվարող սուբյեկտներին՝ ՀՀ կառավարության 18.12.2008թ-ի N1563-Ն որոշման և հողօգտագործման պայմանագրերի պահանջներին համապատասխան մաքրման կայանների տեղադրման անհրաժեշտության վերաբերյալ: Պարկի տարածքում տնտեսվարող 14 սուբյեկտների կողմից տեղադրվել են 21 մաքրման կայաններ:

Հարսնաքար և Յասաման ՍՊԸ-ների հետ նախաձեռնված մաքրման կայանների տեղադրման աշխատանքներ ավարտվել են և գործում են:

Բնապահպանության և ընդերքի տեսչական մարմին

2023 թվականի ընթացքում «Սևան» ազգային պարկ» ՊՈԱԿ-ի տարածքում ստուգում է իրականացվել թվով 14 տնտեսավարող սուբյեկտների մոտ, որոնցից՝ 3 տնտեսավարողի ապօրինի ջրօգտագործման, 2 տնտեսավարողի ապօրինի ջրահեռացման գործունեությունները կասեցվել են, և համապատասխան անձանց նկատմամբ կիրառվել են վարչական պատասխանատվության միջոցներ:

	2. Սևանա լճի ջրհավաք ավազանի բնապահպանական և բնօգտագործման գործառույթների կատարելագործման միջոցառումներ

	2.1
	Սևանա լճի և նրա ջրհավաք ավազանի գետերի ջրերի մոնիթորինգի իրականացում

	1) Սևանա լճի և նրա ջրհավաք ավազանի գետերի ջրերի աղտոտվածության մոնիթորինգի իրականացում, միջոցառումների մշակում

	Շրջակա միջավայրի նախարարություն
	Գիտությունների ազգային ակադեմիա,

(համաձայնությամբ)

Գեղարքունիքի մարզպետարան 

	2023 թ. և շարու նակական
	Սևանա լճի ջրի որակի մոնիթորինգն իրականացվել է հունվար-սեպտեմբեր ամիսներին 2 դիտակետում՝ տարբեր խորության շերտերում (Մեծ Սևանի համար՝ 5, 10, 20, 25, 30մ խորություններից, Փոքր Սևանի համար նաև՝ 55, 70, 80մ խորություններից): Յուրաքանչյուր ամիս ընդհանուր առմամբ նմուշառվել և հետազոտվել է ջրի 14 նմուշ: Սևանա լիճ թափվող գետերի հիդրոքիմիական մոնիթորինգն իրականացվել է Սևանի ջրավազանային կառավարման տարածքի 10 գետի (Ձկնագետ, Մասրիկ, Սոթք, Կարճաղբյուր, Վարդենիս, Մարտունի, Արգիճի, Ծակքար, Շողվագ, Գավառագետ) 17 և Արփա-Սևան թունելի 1 մոնիթորինգային դիտակետում: Նշված գետերի դիտակետերում 2023 թվականի ընթացքում իրականացվել են ջրի նմուշառումներ և լաբորատոր հետազոտություններ։ Սահմանային աղտոտվածության ռիսկերի հսկման նպատակով Սևանա լիճ թափվող և հիմնական մոնիթորինգի դիտացանցում չընդգրկված 5 գետերում՝ Արտանիշ, Դարանակ, Շիշկերտ, Ջիլ և Արծվանիստ, իրականացվել է ջրի որակի հետազոտական մոնիթորինգ: Նշված գետերը տարվա ընթացքում չունեն մշտական հոսք, ինչպես նաև ձմռան ամիսների դիտակետերի հասանելիության պատճառով ջրի որակի մոնիթորինգն իրականացվել է ապրիլից նոյեմբեր ժամանակահատվածում ոչ բոլոր ամիսներին։ Ջրի նմուշներում դիտարկվել են ջրի որակի բնութագրական շուրջ 45 ֆիզիկաքիմիական ցուցանիշ՝ հիմնական անիոններ և կատիոններ, սնուցող նյութեր և ծանր մետաղներ:

	
	
	2) Սևանա լճում և նրա ջրհավաք ավազանում հիդրոկենսաբանական և հիդրոօդերևութաբանական մոնիթորինգի իրականացում
	Շրջակա միջավայրի նախարարություն
	Գիտությունների ազգային ակադեմիա,

(համաձայնությամբ)

Գեղարքունիքի մարզպետարան 
	2023 թ. և շարու նակական
	2023 թվականի ընթացքում իրականացվել է Սևանա լճում և նրա ջրհավաք ավազանում հիդրոօդերևութաբանական մոնիթորինգ. կատարվել են լճի ջրի մակարդակի, ջերմաստիճանի, սառցային երևույթների և ավազանում գոլորշացման դիտարկումներ, գետերով, Արփա-Սևան ջրատար թունելով Սևանա լիճ մուտք գործած և ոռոգման նպատակով լճից բաց թողնված ջրաքանակների հաշվառում։ Ստացված տեղեկատվությունն ամեն օր մշակվել, հաղորդվել և համապատասխան ձևաչափերով տրամադրվել է շահագրգիռ կազմակերպություններին:

2023 թվականին կազմվել և հանրապետության պետական կառավարման մարմիններին, մարզպետարաններին և այլ շահառու կազմակերպություններին տրամադրվել է 2023 թվականի գարնանային վարարումների ընթացքում Սևանա լճի մակարդակի բարձրացման չափի և 2023 թվականի դեկտեմբերի 31-ի համար լճի մակարդակի կանխատեսումներն, ինչպես նաև գարնանային վարարումների և վեգետացիոն ժամանակահատվածում Սևանա լիճ գետային ներհոսքի կանխատեսումները:

Իրականացվել է հիդրոօդերևութաբանական տեղեկատվությամբ ապահովում պետական կառավարման և տեղական ինքնակառավարման մարմիներին, ինչպես նաև այլ շահագրգիռ կազմակերպություններին.

2023 թվականին Ճապոնիայի կառավարության կողմից ֆինանսավորվող ՄԱԶԾ «Աջակցություն Հայաստանում կլիմայական ռիսկերի դիմակայունությանն ուղղված ազգային ներդրումներին» ծրագրի շրջանակներում ձեռք է բերվել «Միկրոստեպ-Միս» ընկերության 11 ավտոմատ օդերևութաբանական կայան, որոնցից 5-ը տեղադրվել են Սևանա լճի ավազանում՝ Սևան թերակղզի, Շորժա, Գավառ, Մասրիկ, Մարտունի, ապահովելով օդերևութաբանական տարրերի վերաբերյալ անընդհատ դիտարկումներ։

Աշխատանքներ են տարվում ԱՄՆ ՄԶԳ կողմից ֆինանսավորվող «Հայաստանի ջրային ռեսուրսների կառավարման բարելավում» ծրագրի 1-ին՝ «Ջրային ոլորտի ժամանակակից տեխնոլոգիաների և գործիքների ներդրում» բաղադրիչի շրջանակներում արդիականացնել Սևանա լճի ավազանում գործող 2 հիդրոլոգիական դիտակետ։

Մանրէաբանական ուսումնասիրություններ են իրականացվել 2023 թվականի հուլիս–օգոստոս ամիսներին հանգստացողներով առավել ծանրաբեռնված հանրային թիվ 1, թիվ 2, թիվ 3 և թերակղզու լողափերում:

Կատարված հետազոտությունների արդյունքում պարզվել է, որ հուլիսի վերջին տասնօրյակում` մինչ հանգստի ակտիվ սեզոնի սկսվելը, ուսումնասիրված լողափերի ջրերում կոլի-ինդեքսը (աղիքային ցուպիկների խմբի մանրէների քանակը 1լ. ջրում) փոխվել է 100-400 ԳԱՄ/լ սահմաններում: Հանգստի ակտիվ շրջանում՝ օգոստոսին, հուլիսի համեմատ արձանագրվել է կոլի-ինդեքսի արժեքի բարձրացում՝ 200-800 ԳԱմ/լ: Ինչպես և նախորդ տարիներին, կոլի-ինդեքսի առավել բարձր արժեք արձանագրվել է հանգստացողներով համեմատաբար ավելի ծանրաբեռնված հանրային թիվ 1 և թիվ 2 լողափերում:

(Ծավալուն հաշվետվությունը գտնվում է շրջակա միջավայրի նախարարությունում (42 էջ))։


Կատարվել է տվյալների մշակում, վերլուծություն և ամփոփում՝ «Հիդրոօդերևութաբանության և մոնիթորինգի կենտրոն» ՊՈԱԿ-ի ամենամսյա տեղեկանքներում, եռամսյակային տեղեկագրերում, հանձնվել համապատասխան կազմակերպություններին և հրապա-րակվել ՊՈԱԿ-ի պաշտոնական ինտերնետային կայքում (www.meteomonitoring.am):

	

	2.2
	Սևանա լճի և դրա ջրհավաք ավազանի տեղեկատվական համակարգի ստեղծում
	Սևանա լճի և դրա ջրհավաք ավազանի տեղեկատվական համակարգի ստեղծման տեխնիկական առաջադրանքի մշակում
	Շրջակա միջավայրի նախարարություն
	 ՀՀ ԳԱԱ Սևանա լճի պահպանության փորձագիտական

հանձնաժողով
	2023 թ.

և

շարունակական
	Եվրոպական միության և Գերմանիայի կառավարության համաֆինանսավորմամբ իրականացվող «Սևանա լճի շրջակա միջավայրի պաhպանություն» (EU4Sevan) ծրագրի աջակցությամբ գործարկվել է Սևանա լճի պահպանության հարթակը։ Հարթակի նպատակը քաղաքացիների շրջանում բնապահպանական պատասխանատու վարքագիծ ձևավորելը և շրջակա միջավայրի հանդեպ քաղաքացիների վերաբերմունքը փոփոխելն է, ինչպես նաև Գավառագետ և Սևան լցվող տնային տնտեսությունների արտադրական և հանրային նշանակության, գյուղատնտեսական ծագման կոյուղաջրերի/կեղտաջրերի նվազեցման, մաքրման խնդիրը հնարավորինս լուծելը։ Հարթակի աշխատանքները կազմակերպվում են գործող ծրագրի համաձայն, ծրագիրը կատարվում է հանրային և մասնավոր հատվածի, ինչպես նաև քաղաքացիական հասարակության ներկայացուցիչներից ձևավորված աշխատանքային խմբերի միջոցով։

	2.3
	Սևանա լճից ոռոգման սեզոնին ջրի արդյունավետ օգտագործման նպատակով մարզերում, համայնքներում և Սևանա լճի հարակից համայնքներում ջրախնայող տեխնոլոգիաների օգտագործում
	Կլիմայի փոփոխության հետևանքով սակավաջրության, ջրային ռեսուրսների արդյունավետ կառավարման նպատակով, մարզերում, համայնքներում և Սևանա լճի հարակից համայնքներում ջրախնայող տեխնոլոգիաների օգտագործումը (կաթիլային ոռոգման ցանցի ներդրմամբ) հնարավորություն կտա սակավ և սահմանափակ քանակությամբ ջրային ռեսուրսներով իրականացնել արդյունավետ ոռոգում, հնարավորինս նվազեցնելով Սևանա լճից ոռոգման նպատակով ջրի բացթողումը
	Էկոնոմիկայի նախարարություն


	Գեղարքունիքի, Կոտայքի, Արարատի, Արագածոտնի մարզպետարաններ
	2023 թ.

և

շարու-նակական
	Էկոնոմիկայի նախարարություն

Ինտենսիվ այգեգործության ծրագրի շրջանակում փոխհատուցման բաղադրիչով ջրախնայող տեխնոլոգիաներ են ներդրվել Արագածոտնի մարզում՝ 30.8 հա, Արարատի մարզում՝ 47.50134 հա, Գեղարքունիքի մարզում՝ 1.39 հա, Կոտայքի մարզում՝ 6.953978 հա։

Ինտենսիվ այգեգործության ծրագրի շրջանակում վարկային բաղադրիչով Արագածոտնի մարզում՝ 91.9 հա, Արարատի մարզում՝ 51.666 հա, Կոտայքի մարզում՝ 10.73 հա տարածքներում ջրախնայող տեխնոլոգիաներ ներդնելու և ինտենսիվ այգիներ հիմնելու համար հաստատվել են վարկային հայտեր:

ՀՀ Արագածոտնի մարզ՝ 2023 թվականին Աշտարակ խոշորացված համայնքում հիմնվել են մոտ 150 հա ինտենսիվ այգիներ (կաթիլային ոռոգման ցանցի ներդրմամբ), որը հնարավորություն է տալիս սակավ և սահմանափակ քանակությամբ ջրային ռեսուրսներով իրականացնել արդյունավետ ոռոգում, հնարավորինս նվազեցնելով Սևանա լճից ոռոգման նպատակով ջրի բացթողումը:

ՀՀ Արարատի մարզում 2023 թվականին գյուղացիական տնտեսությունները կաթիլային ոռոգման համակարգ են ներդրել մոտ 333 հա տարածքում:
ՀՀ Գեղարքունիքի մարզ՝ Ճամբարակ համայնքի Թթուջուր բնակավայրում հիմնվել է 3,4 հա խնձորի կաթիլային ոռոգմամբ ինտենսիվ այգի: Այգու հիմնման աշխատանքներն ավարտման փուլում են:

ՀՀ Կոտայքի մարզ՝ կաթիլային ոռոգման տակ է գտնվում շուրջ 530 հատարածք, որի ավելացման ուղղությամբ տարվող աշխատանքները կրում են շարունակական բնույթ:

Շրջակա միջավայրի նախարարություն

2022 թվականի հուլիսի 7-ին ընդունվել է «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ՀՕ-316-Ն ՀՀ օրենքը, որով ամրագրվել է. 

1. «ջրօգտագործողի կողմից տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման պահանջ ժամկետ սահմանելով 2024 թվականի հունվարի 1-ը»։
2.«հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում գործունեությունը 2024 թվականի հունվարի 1-ից փակ շրջանառու համակարգով իրականացնելու պահանջ»։

	2.4
	Որոտան-Արփա-Սևան հիդրոհանգույցի սպասարկման, շահագործման ու պահպանման աշխատանքների
իրականացում
	Արփա-Սևան հիդրոտեխնիկական կառույցի շահագործում և պահպանում՝ օրենսդրությամբ սահմանված նորմերի համաձայն
	Տարածքային կառավարման և ենթակառուցվածքների նախարարության ջրային կոմիտե
	
	2023 թ.

և

շարու-նակական
	Տարածքային կառավարման և ենթակառուցվածքների նախարարություն

2022 թվականին մեկնարկած հիմնանորոգման աշխատանքները ավարտվել են 2023 թվականին։ Նախագծով նախատեսված շուրջ 220.1 մ ընդհանուր երկարությամբ վթարային հատվածները վերանորոգվել են: Ձեռք են բերել նախագծանախահաշվային փաստաթղթեր 2023թ. թունելի հիմնանորոգման աշխատանքների նոր՝ ընդհանուր 244.7մ երկարությամբ առավել վթարային հատվածների համար: Հիմնանորոգման աշխատանքների նախագծանախահաշվային փաստաթղթերի փաթեթը պատրաստ է: Գարնան վարարումների հալոցքի ջրերը թունելով Սևանա լիճ տեղափոխելով պայմանավորված՝ նախատեսվում է շինարարական աշխատանքներն իրականացնել 01.09.2024-31.03.2025 /7 ամիս/ ժամանակահատվածում:

	2.5
	Ցանցավանդակային ձկնաբուծական տնտեսության ազդեցության գնահատում Սևանա լճի էկոհամակարգի վրա
	Ցանցավանդակային ձկնաբուծական տնտեսության գործունեության հետևանքով կենսածին տարրերի (ֆոսֆոր, ազոտ) քանակի հաշվարկում և գնահատում, ազդեցությունը Սևանա լճի էկոհամակարգի վրա
	Սևանի իշխանի պաշարների վերականգնման և ձկնաբուծության զարգացման հիմնադրամ (համաձայնությամբ)

Գիտությունների ազգային ակադեմիա (համաձայնությամբ)
	Շրջակա միջավայրի նախարարություն

Գիտությունների ազգային ակադեմիա (համաձայնությամբ)
	2023 թ.
	Սևանա լճում ցանցավանդակային ձկնաբուծական տնտեսության հարակից տարածքում, ինչպես նաև Փոքր Սևանի և Մեծ Սևանի ամենախորը հատվածներում իրականացվել են ջրի ֆիզիկաքիմիական և կենսաբանական ցուցանիշների ամենամսյա հետազոտություններ։ Ստացված արդյունքների համեմեատական վերլուծությունը ցույց է տվել, որ Մեծ Սևանում էկոլոգիական պայմաններն ընդհանուր առմամբ ավելի վատթար են, քան Փոքր Սևանում։ Փոքր Սևանի ուսումնասիրված դիտակետերում՝ ցանցավանդակային ձկնաբուծական տնտեսության հարակից տարածքի հատակամերձ ջրաշերտերում երբեմն դիտվել է կենսածին նյութերի՝ մասնավորապես ֆոսֆատի կոնցենտրացիայի բարձրացում։

Կարելի է փաստել, որ Սևանա լճում ցանցավանդակային ձկնաբուծական տնտեսության գործունեությունը հանգեցնում է կենսածին նյութերով տեղային աղտոտման, սակայն քիչ հավանական է, որ նման տեղային աղտոտումը նշանակալի ազդեցություն կունենա լճի ամբողջ էկոհամակարգի վրա։

	2.6
	Սևանա լճի շրջակայքում ջրածածկ և ջրածածկման ենթակա տարածքներում անտառմաքրման աշխատանքների իրականացում
	Սևանա լճի շրջակայքում ջրածածկ և ջրածածկման

ենթակա տարածքներում անտառմաքրման

աշխատանքների իրականացումում
	Շրջակա միջավայրի նախարարություն
	Գեղարքունիքի մարզպետարան

Գիտությունների ազգային ակադեմիա (համաձայնությամբ)
	2023 թ.

և

շարու-նակական
	Շրջակա միջավայրի նախարարության և «Սևան» ազգային պարկ» ՊՈԱԿ-ի միջև կնքված՝ պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին 2023 թվականի հունվարի 16-ի № ՇՄՆ-ԴՇ-23/03 ծածկագրով պայմանագրի 2023 թվականի մայիսի 17-ի № 1 համաձայնագրով Վարդենիս մասնաճյուղի Փամբակ և Սևան մասնաճյուղի Ախթամար տեղամասերում մաքրման աշխատանքներն իրականացելու նպատակով իրականցվել են Սևանա լճի ջրածածկ և ջրածածկման ենթակա տարածքների ծառերի նշահարման, համարակալման, հաշվեգնահատման ցուցակներ և հատատեղի անձնագրերի կազմման աշխատանքները։

«Սևան» ազգային պարկ» ՊՈԱԿ-ի Վարդենիս մասնաճյուղի Փամբակ տեղամասի 2-րդ պահաբաժնում իրականացված մաքրման աշխատանքների արդյունքում մաքրվել է ջրածածկ և ջրածածկի ենթակա 7,01 հա տարածք, իսկ Փամբակ տեղամասի 1-ին պահաբաժնում՝ 4,7 հա տարածք։

«Սևան» ազգային պարկ» ՊՈԱԿ-ի Սևանի մասնաճյուղի Ախթամար տեղամասում կատարվել են ջրածածկ և ջրածածկման ենթակա տարածքներում  նշահարման աշխատանքներ։ Կազմվել են հատատեղերի անձնագրերը, ընդհանուր ամփոփը, քարտեզ սխեմաները։

«Սևան» ազգային պարկ» ՊՈԱԿ-ի Ախթամար տեղամասում ջրածածկ և ջրածածկի ենթակա անտառտնկարկների մաքրման համար նախատեսված 16,35 հա-ից փատացի մաքրվել է 12.1հա։

	2.7
	Սևանա լճի շրջակայքում նոր անտառաշերտի հիմնում
	Սևանա լճի շրջակայքում 5 հեկտար անտառաշերտի հիմնում «Սևան» ազգային պարկ» ՊՈԱԿ-ի ուժերով
	Շրջակա միջավայրի նախարարություն
	Գեղարքունիքի մարզպետարան
	2023 թ.

և

շարունակական
	«Սևան» ազգային պարկ» ՊՈԱԿ-ի Մարտունու մասնաճյուղի տնկարանային տնտեսությունից տնկանյութը հանվել և տեղափոխվել է Վարդենիսի մասնաճյուղի Ծովակի տեղամաս: Անտառածածկ տարածքների բացատներում իրականացվել են նախատեսված 5 հա մակերեսով տարածքի անտառապատում:

Իրականացվել են բարդի և ուռենի տեսակի ծառերի տնկանյութի արմատի և սաղարթի ձևավորման և տնկման աշխատանքներ:

Վարդենիսի մասնաճյուղի Ծովակ տեղամասում «Սևան» ազգային պարկ» ՊՈԱԿ-ի աշխատակիցների կողմից իրականացվել են ևս 2,5 հա տարածքի անտառպատման աշխատանքներ՝ 2022թ-ից հետաձգված 2,43 հա տարածքի փոխարեն, որի համար որպես տնկանյութ օգտագործվել են «Սևան» ազգային պարկ» ՊՈԱԿ-ի Մարտունու մասնաճյուղի տնկարանային տնտեսությունում աճեցված տնկիները:

Անտառապատման աշխատանքներում օգտագործվել են շուրջ 12 հազար 3-4 տարեկան տնկիներ:

Իրականացվել են բարդի տեսակի կտրոնների հավաքում և տնկում «Սևան» ազգային պարկ» ՊՈԱԿ-ի Մարտունու մասնաճյուղի Մարտունու տեղամասում գտնվող տնկարանային տնտեսությունում թվով 15000 (տասնհինգ հազար) հատ, որը հետագայում կօգտագործվի անտառվերականգման աշխատանքների համար:

	2.8
	Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների մաքրման աշխատանքների իրականացում
	Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների ապամոնտաժում և թափոնների մաքրում 1901.5 մ բացարձակ նիշից ներքև գտնվող պետական և համայնքային նշանակության շենք-շինությունների ապամոնտաժում՝ համապատասխան ֆինանսավորման առկայության

դեպքում
	Ինքնակամ կառուցված

շենք-շինությունների սեփականատերեր
	Շրջակա միջավայրի նախարարություն

 
	2023 թ.

և

շարու-նակական
	«Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) նախագծանախահաշվային փաստաթղթերի կազմման խորհրդատվական ծառայությունների» ձեռքբերման նպատակով շրջակա միջավայրի նախարարության և «Արմ-նախագիծ» ՍՊԸ-ի հետ 2023 թվականի հունիսի 7-ին կնքված № «ՇՄՆ-ԲՄ-ԽԾՁԲ-23/24» ծածկագրի պայմանագրով` 6600.0 հազար դրամ գումարով նախատեսված ծառայությունները 100%-ով մատուցվել են։

	2.9
	Սևանա լճի և դրա ջրհավաք ավազանում ձկան և խեցգետնի պաշարների հաշվառում, օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում
	Կենդանական ռեսուրսների, այդ թվում` ձկան և խեցգետնի պաշարների հաշվառում և օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում, վերականգնման ուղիների մշակում
	Շրջակա միջավայրի նախարարություն
	Գիտությունների ազգային ակադեմիա (համաձայնությամբ)

 
Գեղարքունիքի մարզպետարան
	2023 թ.

և

շարու-նակական
	«Սևանա լճում և նրա ջրհավաք ավազանում ձկան և խեցգետնի պաշարների հաշվառում» աշխատանքների ձեռքբերման նպատակով շրջակա միջավայրի նախարարության և ՀՀ ԳԱԱ «Կենդանաբանության և հիդրոէկոլոգիայի գիտական կենտրոն» ՊՈԱԿ-ի միջև 2022 թվականի նոյեմբերի 29-ին կնքված № «ՇՄՆ-ԳՀ-ԱՇՁԲ-23/06» ծածկագրի պայմանագրով` 15452.1 հազար դրամ գումարով նախատեսված աշխատանքները 100%-ով իրականացվել են։

Սևանա լճի ձկնատեսակների կենսաբանական չափանիշների և սննդառության ուսումնասիրություն

Սիգի գիրացող վտառի ուսումնասիրությունները ցույց են տվել, որ 1+ տարեկան ձկները կազմել են հետազոտված սիգերի 54,3 %-ը։ 1+ տարեկան ձկների երկարությունը կազմել է 20,5-30,0 սմ, իսկ զանգվածը՝ 105-333 գ: 2+ տարեկան ձկները կազմել են հետազոտված սիգերի 42,4 %-ը։ 2+ տարեկան ձկների երկարությունը կազմել է 31,0-33,7 սմ, իսկ զանգվածը՝ 335-548 գ: 3+ տարեկան ձկները կազմել են հետազոտված սիգերի 2,2 %-ը։ 3+ տարեկան ձկների երկարությունը կազմել է 38,0-38,5 սմ, իսկ զանգվածը՝ 785-830 գ: 5+ տարեկան առանձնյակը կազմել է հետազոտված սիգերի 1.1- %-ը։ Ուսումնասիրված 1+ տարեկան սիգերը ապրիլ-մայիս ամիսներին սնվել են բացարձակապես թիոտանի խեցգետնակերպերով (Copepoda): 3+ տարեկան առանձնյակի ստամոքսում առկա են եղել կողալողեր (Gammaridae), խխունջներ (Mollusca), տզրուկներ (Hirudinea) և բզզան մոծակի թրթուրներ (Chironomidae): Այս առանձնյակի մոտ լյարդը եղել է սպիտակ:

5+ տարեկան առանձնյակի ստամոքսում առկա են եղել թեփուկներ, կողալողեր (Gammaridae), խխունջներ (Mollusca) և թիոտանի խեցգետնակերպեր (Copepoda):

Այսպիսով գարնանը Սևանա լճում իրականացված ձկնաբանական ուսումնասիրությունների ժամանակ հավաքագրված տվյալների վերլուծության արդյունքում պարզ է դառնում, որ սիգ ձկնատեսակի պոպուլյացիայում նկատվում է շարունակական երիտասարդացում: Որսված ձկների հիմնական մասը կազմել են մինչև 2+ տարեկան ձկները:

2023 թվականի ապրիլ-մայիս ամիսների ընթացքում հետազոտության է ենթարկվել արծաթափայլ կարասի 7 էգ առանձնյակ 2+ և 3+ տարեկան։ 3+ տարեկան առանձնյակների մոտ անհատական բացարձակ բեղունությունը կազմել է 17.4 հազ. ձկնկիթ: 2+ տարեկան կարասների մոտ անհատական բացարձակ բեղունությունը կազմել է 3.5-10.0 հազ. ձկնկիթ, միջին ցուցանիշը հավասարվել է՝ 6.2 հազ. ձկնկիթի:

   2023 թվականին կատարված հետազոտությունների ժամանակ ուսումնասիրվել է Մեծ Սևանից  որսված գեղարքունու 7 առանձնյակ 1+ և 2+ տարեկան։ 1+ տարեկան ձկների երկարությունը կազմել է 18.8-20.0 սմ, իսկ զանգվածը՝ 74-87 գ: 2+ տարեկան ձկների երկարությունը կազմել է 31,0-33,0 սմ, իսկ զանգվածը՝ 285-357 գ: Ուսումնասիրված Սևանի իշխանները նշված ամիսներին սնվել են կողալողերով (Gammaridae) և ճպուռի թրթուրներով (Odonata): Կերի մեջ գերակա բաղադրիչ են կազմել կողալողերը: Սևանի իշխանի ուսումնասիրության ժամանակ 2+ տարեկան մեկ առանձնյակի սեռական արգասիքները գտնվել են հասունացման III-IV փուլում, ինչը նշանակում է, որ, եթե իրականացվի կանոնավոր պահպանություն և ձկները հասնեն 3-4 տարեկան հասակի, ապա գետերում բարենպաստ պայմանների առկայության դեպքում, հնարավոր կլինի նաև այս ձկնատեսակի բնական վերարտադրությունը:

   2023թ. ապրիլ և մայիս ամիսներին կատարված հետազոտությունների ժամանակ ուսումնասիրվել է լճից որսված բեղաձկան 15 առանձնյակ (1+ տարեկան 1 առանձնյակ, 2+ տարեկան 3 առանձնյակ, 3+ տարեկան 4 առանձնյակ և 4+ տարեկան 7 առանձնյակ)։ 1+ տարեկան ձկները կազմել են հետազոտված բեղաձկների 6.7 %-ը։ 1+ տարեկան առանձնյակի երկարությունը կազմել է 3.9 սմ, իսկ զանգվածը փոքր է 1գ-ից: 2+ տարեկան ձկները կազմել են հետազոտված բեղաձկների 20.0 %-ը։ 2+ տարեկան ձկների երկարությունը կազմել է 7,0-10,0 սմ, իսկ զանգվածը՝ 8-18 գ: 3+ տարեկան ձկները կազմել են հետազոտված բեղաձկների 26.7 %-ը։ 3+ տարեկան ձկների երկարությունը կազմել է 11,0-12,2 սմ, իսկ զանգվածը՝ 23-29 գ: 4+ տարեկան ձկները կազմել են հետազոտված բեղաձկների 46.7 %-ը։ 4+ տարեկան ձկների երկարությունը կազմել է 12,3-15,3 սմ, իսկ զանգվածը՝ 32-66 գ։

Սիգի ընդհանուր զանգվածի որոշում և արդյունագործական պաշարի գնահատում

2023 թվականի հուլիսի 13-20 և հոկտեմբերի 23-27 ժամանակահատվածներում իրականացվել են Սևանա լճի ձկնային պաշարների գնահատման նպատակով ձայնախորաչափային հետազոտությունները: Ելնելով ձայնախորաչափային հանույթի մեթոդական առանձնահատկություններից (Simmonds & MacLennan, 2005; Parker-Stetter et al., 2009)՝ շեշտը դրվել է լճի պելագիալ գոտու ուսումնասիրությունների վրա: Ուսումնասիրությունների ժամանակահատվածում ձկան առավել մեծ կուտակումները եղել են Մեծ Սևանի տարածքում, ինչը պայմանավորված է վերջինիս մորֆոմետրիական առանձնահատկություններով և ձվադրավայրերի մեծ մակերեսով: 2022թ. հուլիսի համեմատ 2023թ. հուլիսին Փոքր Սևանում ձկան միջին խտությունը աճել է 44.1% կամ 39.4 առանձնյակ/հա, իսկ Մեծ Սևանում ավելացել է 94.6% կամ 161.9 առանձնյակ/հա: Նույն կերպ, 2023թ. հոկտեմբերին Փոքր Սևանում ձկան միջին խտությունը 2022թ. նոյեմբերին գրանցվածի նկատմամբ նվազել է 8% կամ 15.35 առանձնյակ/հա, իսկ Մեծ Սևանում գրեթե կրկնակի աճել է: Սակայն ինչպես ցույց է տալիս նկարահանման վերլուծությունը, 2023 թվականի ինչպես ամռանը, այնպես էլ աշնանը հատկապես Մեծ Սևանում գրանցված աճը մեխանիկական բնույթ է կրում և գրեթե ազդեցությունը չունի ընդհանուր կենսազանգվածի վրա:

Սիգ ձկնատեսակի պաշարները հուլիսին տատանվել են 5771.3 տոննայից մինչև 7459.8 տոննա սահմաններում: Հոկտեմբերին սիգի միջին կշռված զանգվածը ստացվել է 200գ և ձկան ընդհանուր պաշարը կազմել է 3947տ, որից մոտ 2831.6տ Մեծ Սևանում, իսկ 1115.4 տ ձուկը՝ Փոքր Սևանում:

Աշնանը իրականացված գիտական որսի արդյունքում պարզվել է, որ ձկների մոտ 13%-ն է եղել 400գ և ավելի զանգվածով, որը ընդունվել է որպես արդյունագործական չափ: Նման պարագայում արդյունագործական ընդհանուր պաշարը լճում համարժեք է 513.11տ ձկանը: Ստացված ցուցանիշը մոտ 100տ փոքր է 2022թ. համապատասխան ցուցանիշից: Ընդ որում, եթե Մեծ Սևանում դիտվել է մի փոքր աճ, ապա Փոքր Սևանում հակառակը՝ էական նվազում:

2023 թվականին 2022 թվականի համեմատ Սևանա լճում նկատվել է սիգի արդյունագործական պաշարների նվազում։

Խեցգետնի կենսաբանական չափանիշների՝ գծային և քաշային աճի, չափատարիքային կազմի ուսումնասիրություն

2023 թվականին Սևանա լճում  խեցգետնաբանական հետազոտությունները սկսվել են փետրվար ամսից։ Հետազոտություններ են իրականացվել Մեծ Սևանի Արտանիշ,Նորատուս, Մարտունի, Լիճք, Արծվանիստ, Ծափաթաղ, Կարճաղբյուր և Փոքր Սևանի՝ Ծովազարդ, Դրախտիկ, Թերակղզի, Ծովագյուղ, Շորժա, Քաղաքային լողափ, Հայրավանք և Նորաշեն բնակավայրերի հարակից ջրային տարածքներում։ Խեցգետնի որսաբաժնի ձևաչափական ցուցանիշների վերլուծությունը ցույց է տվել, որ հետազոտված տարածքներում մոդալ տարիքային խումբը կազմել են երեք տարեկան կենդանիները։ Մեկ տարեկան կենդանիների միջին երկարությունը հավասարվել է 4.4սմ–ի, 2 տարեկաններինը՝ 7.6սմ, երեք տարեկաններինը՝ 9.1, չորսին՝ 10.4, հինգինը՝ 11.5, վեց տարեկաններինը՝ 12.6։ Վեց տարեկանից մեծ կենդանիներ հանդիպել են հազվադեպ։ Կենդանիների առավելագույն երկարությունը եղել է 14․2սմ։

Կենդանիների հիվանդացության աստիճանը չի նվազել։ Հիվանդ կենդանիների մասնաբաժինը ընդհանուր որսում միջին հաշվով տատանվել է 6.4 տոկոսի սահմաններում։

Խեցգետնի վերարտադրության գործընթացի հետազոտության արդյունքում առաջին անգամ բեղմնավորված ձվերով էգեր են գրանցվել փետրվար ամսին, Ծովազարդի տարածքում։ Սևանա լճի խեցգետնի պոպուլյացիայի վիճակը աննշան չափով բարելավվել է, թեպետ պոպուլյացիայի սահմաններում հիվանդ կենդանիների մասնաբաժինը մնացել է գրեթե նույնը՝ 6.4 տոկոս։ Ընդ որում, Փոքր Սևանի տարածքում հիվանդ խեցգետինների մասնաբաժինը համեմատաբար փոքր է՝ 5.5 տոկոս։ Խեցգետնի ընդհանուր զանգվածը լճում 2023 թվականինին նախորդ տարվա համեմատ ավելացել է 25 տոննայով՝ կազմելով 95տ։

Հաշվետու ժամանակահատվածում իրականացվել է նաև Սևանա լճի ջրհավաք ավազանի գետերում էնդեմիկ ձկնատեսակների բնական ձվադրավայրերի առկա վիճակի և գետերի ջրերի որակի գնահատում: Ուսումնասիրությունների արդյուներից պարզվում է, որ գետերը` համայնքների տարածքներով հոսելիս, հիմնականում աղտոտվում են ֆեկալ-տնտեսական և գյուղատնտեսական հոսքաջրերով: Մանրէներով առավել աղտոտված են Մարտունի, Վարդենիկ, Գավառագետ և Դրախտիկ գետերը: Սապրոֆիտ մանրէների միջոցով իրականացվող ինքնամաքրման գործընթացը Ձկնագետ, Գավառագետ, Վարդենիկ և Մարտունի գետերում ակունքից դեպի գետաբերան նվազել է 50-7.5, իսկ մյուս ուսումնասիրված գետերում` Արգիճի, Կարճաղբյուր, Դրախտիկ, այն չի փոփոխվել:

Հետազոտված գետերի գետաբերանի հատվածներում կոլիֆորմ բակտերիաները` ռեկրեացիոն նպատակով օգտագործվող ջրերի` ՀՀ առողջապահության նախարարության սահմանած չափաքանակը գերազանցել է 1.4-60 անգամ: Նշված հատվածների ջրերը չի կարելի օգտագործել ռեկրեացիոն Մակրոզոոբենթոս

2023 թվականին հետազոտություններ են իրականացվել էնդեմիկ ձկնատեսակների ձվադրավայր հանդիսացող` Գավառագետ, Արգիճի, Կարճաղբյուր, Ծալքար և Երանոս (Բախտակ) գետերում։ Ջրակենսաբանական հետազոտություններին զուգահեռ կատարվել է հիդրոֆիզիկական ցուցանիշների գրանցում։

Նախորդ տարվա համեմատ Կարճաղբյուրի ստորին հատվածում զոոբենթոսի քանակակն ցուցանիշները գրեթե երկու անգամ նվազել են: Ինչպես նախորդ տարիներին, հատակային ֆաունայում ըստ թվաքանակի գերակայել են միօրիկների թրթուրները (Ephemeroptera) և կողալողերը (Gammaridae)։

Արգիճի գետի վերին հոսանքում ջուրը եղել է թափանցիկ։ Հատակային ֆաունայում ըստ կենսազանգվածի և թվաքանակի գերակշռել են միօրիկների (Ephemeroptera) թրթուրները, որոնց հիմնական մասը կազմել են համեմատաբար մեծ տոլերանտություն ունեցող Caenidae և Baetidae ընտանիքներին պատկանող տեսակները:

Մեծ է եղել նաև թավաթևերի (Trichoptera) թրթուրների կենսազանգվածը: Վերին հոսանքում կողալողերը բացակայել են:

Ընդհանուր առմամբ գետի վերին հատվածում ձկների ձվադրման համար առկա էին բարենպաստ պայմաններ։

Արգիճի գետի ստորին հոսանքում գրանցվել են մակրոֆիտների մեծաքանակ բուսուտներ: Ձկների սննդային բազայում կարևոր դեր ունեցող կողալողերի կենսազանգվածը կազմել է 12 գ/մ²: Միօրիկների թրթուրների կենսազանգվածը եղել է բավականին բարձր: Թավաթևերի թրթուրների թվաքանակը, անցյալ տարվա համեմատ եղել է բավականին ցածր: 

Ընդհանուր առմամբ Արգիճի գետի ստորին հոսանքի հատակային ֆաունան աչքի է ընկնում կենդանիների բազմազանությամբ։ Միօրիկների կազմում մեծաքանակ են եղել Baetidae Heptageniidae ընտանիքների տեսակները, ինչպես նաև տղմային բիոտոպերին բնորոշ Caenidae ընտանիքի ներկայացուցիչները։

Ծակքար գետը նախկինում եղել է իշխան ձկան կարևոր ձվադրավայրերից մեկը: Դատելով զոոբենթոսի կարգաբանական կազմից, կարելի է եզրակացնել, որ միջին հոսանքում ջրի որակը համապատասխանում է միջին աղտոտվածությանը, քանի որ սակավախոզան որդերի (Oligochaeta), մժեղների (Simuliidae) հետ մեկտեղ հանդիպում են զգայուն տափակ որդերը (Turbellaria) և միօրիկների (Ephemeroptera) և թավաթևերի (Trichoptera) թրթուրները:

Ստորին հոսանքում մժեղների (Simuliidae) թվաքանակը կտրուկ նվազել է՝ հավանաբար թթվածնի ցածր պարունակության պայմաններում: Ստորին հոսանքում բացակայել են գիշատիչ գարունիկների (Plecoptera) թրթուրները: Ըստ կենսազանգվածի գերակայել են միօրիկների (Ephemeroptera) թրթուրները:

Երանոս գետը իր ստորին հոսանքում միախառնվում է Ծակքար գետին և թափվում է Սևանա լիճը: Գետի ջուրը եղել է բավականին թափանցիկ: Գետում ըստ քանակական ցուցանիշների գերակշռել են կողալողերը (Gammaridae), միօրիկների (Ephemeroptera) և թավաթևերի (Trichoptera) թրթուրները : Հատակային համակեցության կազմում առկա են եղել միօրիկների Heptagenidae ընտանիքի աղտոտման նկատմամբ զգայուն տեսակները, սակայն բացակայել են ավելի զգայուն գարունիկների (Plecoptera) թրթուրները:

Գավառագետում ըստ թվաքանակի և կենսազանգվածի միջին հոսանքում գերակշռել են կողալողերը (Gammarus lacustris Sars, 1863), որոնք կազմել են հատակային անողնաշարների ընդհանուր թվաքանակի 53 % և կենսազանգվածի 78 %: Մեծ են եղել նաև միօրիկների քանակական ցուցանիշները:

Գավառագետի գետաբերանի հատվածում բնահողի կազմում գերակշռել է տիղմը և տղմավազը: Հունի ափամերձ գոտին ծածկված է մակրոֆիտներով: Այս հատվածում նույնպես գերակշռել են կողալողերը, որոնց թվաքանակը կազմել է ընդհանուր թվաքանակի 99 %, իսկ կենզազանգվածը՝ 98 %:

Այսպիսով, կարելի է նշել, որ բոլոր ուսումնասիրված գետերում առկա է օրգանական աղտոտվածությունը, ինչի մասին վկայում է գարունիկների թրթուրների բացակայությունը:

Հաշվետու ժամանակահատվածում Սևանի ավազանի խոշոր գետերում իրականացվել են նաև մակրոֆիտային հանրույթի հետազոտություններ։ Նմուշառում է կատարվել Կարճաղբյուր, Արգիճի, Գավառագետ, Ծակքար, Բախտակ գետերի 8 դիտակետերից, 7 անգամյա կրկնությամբ վերցվել է 56 փորձանմուշ: Կատարվել է մակրոֆիտների տեսակային կազմի, դոմինանտ տեսակների, պրոեկտիվ ծածկույթի, առատության և կենսազանգվածի որոշում:

2023 թվականի գարնանային ուսումնասիրությունների արդյունքում Սևանի ավազանի 5 գետերում գարնանը գրանցվել է մակրոֆիտների 13 տեսակ, սակայն կան տեսակներ, որոնց վեգետացիան դեռ նոր էր սկսվել և այդ տեսակները չեն ներառվել հետազոտության արդյունքներում:

Սևանա լճի մոդելավորման նպատակով ամենամսյա հաճախականությամբ գրանցվել են ֆիզիկաքիմիական որոշ ցուցանիշներ (ջրի ջերմաստիճան, էլեկտրահաղորդականություն, pH, լուծված թթվածին, քլորոֆիլ-ա)։

Սևանա լճի հորիզոնական բաշխվածության 2–3 դիտակետերից միաժամանակ հավաքագրվել են ֆիտոպլանկտոնի և զոոպլանկտոնի փորձանմուշներ, որոնք գտնվում են մշակման, և ամբողջականացման փուլերում։

	2.10
	«Սևան» ազգային պարկի և համայնքների միջև սահմանների ճշգրտում
	«Սևան» ազգային պարկի սահմանների չափագրում, կոորդինատների ճշգրտում և ամրագրում։

«Սևան» ազգային պարկի և հարակից համայնքների հետ խնդրահարույց տարածքների հստակեցում, համադրվող տարածքների խնդրի կարգավորում
	Շրջակա միջավայրի նախարարություն
	Տարածքային կառավարման և ենթակառուցվածքների նախարարություն

Կադաստրի կոմիտե

Գեղարքունիքի մարզպետարան

Քաղաքաշինության կոմիտե
	2023 թ.

և

շարու-նակական
	Շրջակա միջավայրի նախարարություն
«Սևան» ազգային պարկի» և համայնքների միջև ընկած սահմաններում առկա անճշտությունները և խնդրահարույց հարցերը կարող են լուծվել և ուղղվել EU4Sevan ծրագրի շրջանակներում նախատեսվող «Սևան» ազգային պարկի» կառավարման նոր պլանը կազմելուց և հաստատելուց հետո:

Կադաստրի կոմիտե

Շրջակա միջավայրի նախարարության, Գեղարքունիքի մարզպետարանի, Գեղարքունիքի մարզի Գավառ, Սևան, Մարտունի, Վարդենիս, Ճամբարակ համայնքների, ««Սևան» ազգային պարկ» ՊՈԱԿ-ի, ԳԱԱ Ա. Թախտաջյանի անվան բուսաբանության ինստիտուտ ՊՈԱԿ-ի և այլ շահագրգիռ կազմակերպությունների ներկայացուցիչների մասնակցությամբ Կադաստրի կոմիտեում տեղի են ունեցել հանդիպումներ, որոնց ժամանակ պայմանավորվածություն է ձեռք բերվել «Սևան» ազգային պարկի» սահմանագծի ուղղման նախագծերը Կադաստրի կոմիտեում կազմելու վերաբերյալ։ Վերոնշյալ քննարկումների արդյունքում առաջարկված՝ ԱՏՀ միջավայրում օրթոֆոտոհատակագծերի և կադաստրային քարտեզների համադրությամբ ստեղծված սահմանագծի (շուրջ 341 կմ) թվով 5 նախագծերը տրամադրվել են շրջակա միջավայրի նախարարություն։

	2.11
	Սևանա լճի ջրհավաք ավազանում առաջացած կեղտաջրերի մաքրում
	Գյուղական առափնյա համայնքներում ժամանակակից լոկալ մաքրման կայանների տեղադրում
	Տարածքային կառավարման և ենթակառուցվաքների նախարարության ջրային կոմիտե

Տեղական ինքնակառավարման մարմիններ

(համաձայնությամբ)
	Շրջակա միջավայրի նախարարություն

Քաղաքաշինության կոմիտե
	2023 թ.

և

շարունակական
	Տարածքային կառավարման և ենթակառուցվածքների նախարարություն

Սևանա լճի ավազանում ձևավորվող համայնքային կեղտաջրերի մի մասի մաքրումը մասնակիորեն (մեխանիկական) իրականացվում է Գավառի, Մարտունու և Վարդենիսի ԿՄԿ-ներում։ 2023 թվականի ընթացքում Գավառի ԿՄԿ-ի մեխանիկական նոր բլոկի կառուցման նախագիծը հանձնվել է ՇՄՍԱԳ փորձաքննության, որին զուգահեռ հայտարարվել է այդ ԿՄԿ-ի մեխանիկական բլոկի կառուցման նախաորակավորման մրցույթ։

Շրջակա միջավայրի նախարարություն

Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման հավելվածով  հաստատված են 3 միջոցառումներ, որոնք ուղղված են կեղտաջրերի մաքրմանը մասնավորապես՝ 

1. Կեղտաջրերի նորարարական պիլոտային ծրագրի իրականացում 2000 բ.հ. ցածր համայնքներում (Ախպրաձոր, Մակենիս և Լճավան), 

2. կեղտաջրերի մաքրման նորարական փորձնական ծրագրերի իրականացում 2000 բ.հ.-ից ավել բնակավայրերում (Վարդենիկ, Երանոս, Զոլաքար), 

3. Գավառի, Մարտունու և Վարդենիսի ԿՄԿ-ների արդիականացում։ Միջոցառումների կատարման ժամկետը սահմանված է 2022-2027թթ։

	2.12
	Գավառի, Մարտունու և Վարդենիսի կեղտաջրերի մեխանիկական մաքրման կայաններում կենսաբանական
մաքրման և տիղմի

մշակման կառուցվածքների շինարարության նախագծանախահաշ վային փաստաթղթերի մշակում, կենսաբանա կան մաքրում իրակա նացնող կեղտաջրերի մաքրման կայանների նախագծում
	Կենսաբանական մաքրման և տիղմի մշակման կառուցվածքների նախագծանախահաշվային փաստաթղթերի մշակման և շինարարության ֆինանսավորման

աղբյուրի (աղբյուրների) հստակեցում, գործող մեկ կեղտաջրերի մաքրման կայանում պիլոտային ծրագրով կենսաբանական մաքրման ու տիղմի մշակման կառուցվածքների նախագծանախահաշվային փաստաթղթերի մշակում ու շինարարության իրականացում՝ համապատասխան ֆինանսավորման առկայության

պարագայում
	Տարածքային կառավարման և ենթակառուցվածքների նախարարության ջրային կոմիտե

«Վեոլիա Ջուր» փակ բաժնետիրա-կան ընկերություն (համաձայնությամբ)
	Շրջակա միջավայրի նախարարություն

 
Քաղաքաշինության կոմիտե


	2023 թ.

և

շարունակական
	Տարածքային կառավարման և ենթակառուցվածքների նախարարություն

Եվրամիության և Գերմանիայի Դաշնային Հանրապետության տնտեսական համագործակցության և զարգացման նախարարության կողմից համատեղ ֆինանսավորվող «EU4Sevan» ծրագրով՝ Գավառի ԿՄԿ-ի համար պիլոտային ծրագրի շրջանակներում նախատեսվում է կայանը համալրել կեղտաջրերի պարզեցման HUBER ֆիրմայի կառուցվածքով, որն ավելի արդյունավետ կդարձնի կեղտաջրերի մեխանիկական մաքրման գործընթացը։
2023 թվականի մայիսի 22-ին ՀՀ շրջակա միջավայրի նախարարության, Ջրային կոմիտեի, «Վեոլիա Ջուր» ՓԲԸ-ի և Գերմանական համագործակցություն Deutsche Zusammenarbeit GIZ–ի միջև կնքվել է համաձայնագիր՝ ՀՀ Գեղարքունիքի մարզի Գավառ քաղաքի կեղտաջրերի մաքրման կայանի արդիականացման մասին։

Ներկայումս իրականացվում է Գավառի ԿՄԿ-ի մեխանիկական նոր բլոկի կառուցման նախագծային աշխատանքները, որը գտնվում է վերջնական՝ Շրջակա միջավայրի ազդեցության գնահատման (ՇՄԱԳ) փուլում։ Զուգահեռ հայտարարվել է շինարարության կազմակերպման  նախաորակավորման մրցույթ։ Աշխատանքները նախատեսվում է իրականացնել հաջորդ տարի։

	2.13
	Այլընտրանքային ջրային ռեսուրսների օգտագործում, նոր ջրամբարների
նախագծում, կառուցում
	Գեղարքունիքի մարզի Արգիճիի և Աստղաձորի ջրամբարների նախագծում, կառուցում
	Տարածքային կառավարման և ենթակառուց-վածքների նախարարության

ջրային կոմիտե
	Շրջակա միջավայրի նախարարություն

 
Քաղաքաշինության կոմիտե
	2023 թ.

և

շարու-նակական
	Տարածքային կառավարման և ենթակառուցվածքների նախարարություն

Արգիճիի ջրամբարի կառուցման աշխատանքների նախագծանախահաշվային փաստաթղթերի կազմման ծառայությունների ձեռքբերման համար հայտարարված մրցույթը կայացել է: Կնքվել է համապատասխան պայմանագիր: Ջրամբարի տեխնիկատնտեսական և նախնական նախագծերի աշխատանքների ավարտը նախատեսվում է 2024 թվականին։

Աստղաձորի ջրամբարի կառուցման աշխատանքների նախագծանախահաշվային փաստաթղթերի կազմման ծառայությունների ձեռքբերման համար հայտարարված մրցույթը կայացել է: Կնքվել է համապատասխան պայմանագիր: Ջրամբարի տեխնիկատնտեսական և նախնական նախագծերի աշխատանքներն ավարտական փուլում են։

Շրջակա միջավայրի նախարարություն

Արգիճի գետի վրա 6,5 մլն մ3 ծավալով և Աստղաձոր գետի վրա 1-1,5 մլն մ3 ծավալով ջրամբարների  կառուցման միջոցառումը հաստատված է Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման  միջոցառումների ծրագրով։

	2.14
	Ըստ տարեկան հաստատված առավելագույն չափաքանակի Սևանա լճից ջրթողումների և ջրառների պլան- ժամանակացույցի կազմում, ներկայացում Շրջակա միջավայրի նախարարություն (ապրիլ-մայիս)
	Հիմք ընդունելով յուրաքանչյուր տարի համապատասխան ջրօգտագործողների կողմից ներկայացված հայտերը կազմվում է ջրթողումների և անվերադարձ ջրառի պլան-ժամանակացույց և ներկայացվում է շրջակա միջավայրի նախարարություն (ապրիլ-մայիս)
	Տարածքային կառավարման և ենթակառուցվածքների նախարարության ջրային կոմիտե
	Շրջակա միջավայրի նախարարություն

Գիտությունների ազգային ակադեմիա (համաձայնությամբ)

Քաղաքաշինության կոմիտե
	2023 թ.

և

շարու-նակական
	Ջրային կոմիտեի 2023 թվականի մայիսի 5-ի N N01/07/2200-2023 գրությամբ ներկայացված ներկայացված տեղեկատվության համաձայն 2023 թվականի դեկտեմբերի 21-ին ընդունվել է «Հայաստանի Հանրապետության կառավարության 2022 թվականի սեպտեմբերի 29-ի N 1520-Ն որոշման մեջ փոփոխություն կատարելու մասին» Կառավարության N2285-Ն որոշումը:

	2.15
	Ջրօգտագործման պլանների մշակում և հայտերի ներկայացում Շրջակա միջավայրի նախարարություն
	Ջրօգտագործման տարեկան ծրագրերի կազմում՝ ըստ կենցաղային, գյուղատնտեսական և արդյունաբերական պահանջարկի
	Տարածքային կառավարման և ենթակառուցվածքների նախարարության ջրային կոմիտե

Տարածքային կառավարման և ենթակառուցվածքների նախարարություն
	Շրջակա միջավայրի նախարարություն

Քաղաքաշինության կոմիտե

էկոնոմիկայի նախարարություն

Մարզպետարաններ
	2023 թ.

և

շարունակական
	Ջրային կոմիտեի 2023 թվականի մայիսի 5-ի N N01/07/2200-2023 գրությամբ ներկայացված ներկայացված տեղեկատվության համաձայն 2023 թվականի դեկտեմբերի 21-ին ընդունվել է «Հայաստանի Հանրապետության կառավարության 2022 թվականի սեպտեմբերի 29-ի N 1520-Ն որոշման մեջ փոփոխություն կատարելու մասին» Կառավարության N2285-Ն որոշումը:

	2.16
	Ձկան պաշարների համալրում
	Էնդեմիկ և հազվագյուտ ձկնատեսակների վերարտադրության ապահովում, մանրաձկան բացթողում և ձկների ձվադրման շրջանում որսի արգելում
	Սևանի իշխանի պաշարների վերա- կանգնման և ձկնաբուծության զարգացման հիմնադրամ (համաձայնությամբ)
 Շրջակա միջավայրի նախարարություն
	Գեղարքունիքի մարզպետարան
Գիտությունների ազգային ակադեմիա (համաձայնությամբ)
	2023 թ.

և

շարունակական
	Սևանա լճում իշխանի պաշարների վերականգնման նպատակով, ՀՀ Շրջակա միջավայրի նախարարի 2021թ. ապրիլի 13-ի N 120-Ա հրամանով ստեղծված «Սևանա լճում իշխանի պաշարների վերականգնման և ձկնաբուծության զարգացման համալիր ծրագրի շրջանակներում մանրաձկան բացթողման և Սևանա լճի էնդեմիկ ձկնատեսակների վերականգնման միջոցառումների ծրագրի մշակման ու իրականացման գործընթացների համակարգման նպատակով» աշխատանքային խմբի հետ համատեղ 2023 թվականի մայիսի 12-ին իրականացվել է Սևանի իշխանի Գեղարքունի ենթատեսակի թվով 130132 (մեկ հարյուր երեսուն հազար հարյուր երեսուներկու) հատ՝ որից 100262 (մեկ հարյուր հազար երկու հարյուր վաթսուներկու) հատ մանրձուկ, 10.27 գրամ միջին զանգվածով, ընդամենը 1029.7կգ (մեկ հազար քսանիննը ամբողջ յոթ տասնորդական) և 29870 (քսանիննը հազար ութ հարյուր յոթանասուն) հատ, 11.59 գրամ միջին զանգվածով, ընդամենը 346.2կգ մանրաձկների բացթողում:

2023 թվականի նոյեմբերի 16-ին  իրականացվել է Սևանի իշխանի Գեղարքունի ենթատեսակի թվով 101600 (մեկ հարյուր մեկ հազար վեց հարյուր) հատ 3,97 գրամ միջին զանգվածով, ընդհանուր 403,55(չորս հարյուրերեք ամբողջ հիսունհինգ տասնորդական)կգ մանրաձկների բացթողում:

Բացթողումն իրականացվել է Գեղարքունիքի մարզի Կարճաղբյուր համայնքին հարող Սևանա լճի ջրային տարածքում:

	2.17
	«Սևան» ազգային պարկի պահպանություն, պարկում գիտական ուսումնասիրությունների և անտառ տնտեսական աշխատանքների կատարման ծառայություններ
	Պարկի տարածքի բնական էկոհամակարգերի, լանդշաֆտային ու կենսաբանական բազմազանության, գենոֆոնդի, բնության ժառանգության պահպանություն, վերարտադրություն, գիտական ուսումնասիրություններ և շրջակա միջավայրի դիտանցի իրականացում
	Շրջակա միջավայրի նախարարություն
	Գիտությունների ազգային ակադեմիա 
Բնապահպանական և ընդերքի տեսչական մարմին
Քաղաքաշինության կոմիտե
	2023 թ.

և

շարունակական
	Սևան ազգային պարկ ՊՈԱԿ-ի մասնաճյուղերի և հատուկ նշանակության ջոկատի աշխատողների կողմից իրականացվել են ամենօրյա, ինչպես նաև հատուկ նշանակության ջոկատի կողմից շուրջօրյա հսկողություն՝ անտառային օրենսդրության խախտումների և այլ բնապահպանական խախտումների կանխարգելման, հայտնաբերման ուղղությամբ:

2023 թվականի ընթացքում արձանագրվել է բնապահպանական խախտման 152 դեպք, որից 19-ը՝ ապօրինի շինարարության, 34-ը՝ ռելիեֆի խախտման, 49-ը՝ ապօրինի ծառահատման, 18-ը ապօրինի ձկնորսության, ձկնորսական ցանցերի և լողամիջոցների տեղադրման, 14-ը՝ խեցգետնորսիչների ապօրինի տեղադրման, 2-ը աղբաթափման, 2-ը ապօրինի արածացման, 5-ը՝ տաղավարների ապօրինի տեղադրման, 2-ը՝ թափուկի հավաքման, 1-ը փայտանյութի հավաքման, 1-ը կոնի հավաքման, 2-ը՝ կոյուղաջրերի արտահոսքի, 2-ը սառնարանների ապօրինի տեղադրման և առևտրի, 1-ը արգելոցի տարածքի ապօրինի մուտք գործելու։

Հատուկ նշանակության ջոկատի կողմից իրականացված խիստ վերահսկողության միջոցառումների արդյունքում Սևան լճի տարբեր ափամերձ հատվածներից դուրս են բերվել և առգրավվել 1197 ապօրինի խեցգետնաորսիչ, իսկ թվով 1196 կենդանի խեցգետին վերադարձվել է լիճ և 173 ձկնոսական ցանց, իսկ ցանցերում հայտնաբերվել է 191 հատ սիգ տեսակի ձուկ:

Հայտնաբերված բոլոր իրավախախտումների վերաբերյալ կազմվել են արձանագրություններ և ուղարկվել են իրավասու մարմիններին՝ համապատասխան ընթացք տալու, իրավախախտողին հայտնաբերելու և պատասխանատվության ենթարկելու համար:

2023 թվականի ընթացքում պարկի տարածքում արձանագրվել է 3 հրդեհի դեպք։

Սևանա լճում սիգի ձվադրման ժամանակահատվածում «Սևան» ազգային պարկ» ՊՈԱԿ-ի և մի շարք գերատեսչությունների հետ համատեղ  իրականացվել են համատեղ միջոցառումներ խստացված ռեժիմով սիգի որսը կանխելու նպատակով:

Իրականացվել են ձկների ձվադրման ժամանակահատվածում որսի արգելքի կարևորություն վերաբերյալ բացատրական աշխատանքներ բնակչության լայն խավերի շրջանակներում, կազմակերպվել և իրականացվել են հանդիպումներ ձկնորսների հետ, իրականացվել են լողամիջոցների, որսագործիքների և ժամանակավոր կացարանների դուրս բերման աշխատանքներ:

Սևան ազգային պարկ ՊՈԱԿ-ի հիդրոկենսաբանի կողմից հաշվետու տարում ուսումնասիրվել է Սևանա լիճ թափվող Լիճք, Գավառագետ, Մարտունի, Կարճաղբյուր, Վարդենիկ, Ծակքար, Արգիճի, Մասրիկ, Ձկնագետ և Դրախտիկ գետերի տարբեր հատվածների ջրերում 20C և 37C ջերմաստիճանում աճեցված սապրոֆիտ մանրէների թվաքանակը և կոլի-ինդեքսը (աղիքային ցուպիկների խմբի մանրէների քանակը 1լ ջրում): Զուգահեռ որոշ գետերում նաև ուսումնասիրվել է ջրում լուծված թթվածնի և օրգանական նյութի պարունակությունը` ըստ պերմանգանատային օքսիդացման արժեքի: 20C և 37C ջերմաստիճանում աճեցված սապրոֆիտ մանրէների հարաբերակցության արժեքի հիման վրա որոշվել է գետի ինքնամաքրման ինտենսիվությունը:

Մանրէաբանական հետազոտությունների արդյունքներից ելնելով` կատարվել է գետերի ջրերի որակի գնահատում:

Մանրէաբանական հետազոտություններ են իրականացվել նաև Փոքր Սևանի` հանգստացողներով առավել ծանրաբեռնված լողափերի հանրային թիվ 1, թիվ 2, թիվ 3 և թերակղզու լողափ ջրերի սանիտարական վիճակի գնահատման համար:

Ուսումնասիրությունների արդյուներից պարզվել է, որ գետերը` համայնքների տարածքներով հոսելիս, հիմնականում աղտոտվում են ֆեկալ-տնտեսական և գյուղատնտեսական հոսքաջրերով: Մանրէներով առավել աղտոտված են Մարտունի, Վարդենիկ, Գավառագետ և Դրախտիկ գետերը: Սապրոֆիտ մանրէների միջոցով իրականացվող ինքնամաքրման գործընթացը Ձկնագետ, Գավառագետ, Վարդենիկ և Մարտունի գետերում ակունքից դեպի գետաբերան նվազել է 50-7.5, իսկ Մասրիկ գետում, նախորդ դիտակետի համեմատ, ակտիվացել է կազմելով՝ 15։ Մյուս ուսումնասիրված գետերի գետաբերաններում, ակունքի համեմատ, այն գրեթե չի փոփոխվել:

Սևան ազգային պարկ ՊՈԱԿ-ի այցելուների կենտրոնը 2023 թվականի ընթացքում կազմակերպել է մի շարք միջոցառումներ, սեմինար-քննարկումներ, էքսկուրսիաներ, ֆիլմերի դիտում, ծառատունկ, արշավ, որոնց մասնակցել են տարբեր տարիքի աշակերտներ, մանկապարտեզների սաներ, ուսանողներ, ՀԿ անդամներ, զբոսաշրջիկներ, տարեցներ։

Կենտրոնում կազմակերպվել են հետևյալ միջոցառումները՝ Երաշտ, Քարերի աշխարհ, Միջատների դերը մարդու կյանքում, Գարնանային վարարումներ, Սևանա լիճը որպես խմելու ջրի մեծ պաշար, Թռչունների կառուցվածքը, Երկիր մոլորակն այսօր, Նորաշենի արգելոց. հայկական որոր, ՍԱՊ կենսաբազմազանությունը (Թանգարանների միջազգային օր), Բնապահպանությունը սկսվում է  ինձնից, Կրծողներ.սկյուռ, ՍԱՊ կարմիր գիրք, Մեր լեռները մեր պատնեշներն են, Բադիկ-բադիկ, Առողջ ապրելը սովորություն է, ՍԱՊ արգելոցներն ու արգելավայրերը, Արևի մոտ, Սևանա լիճ, Լճից պոկվող մի կտոր.Հրազդան գետ, Վտանգված ջրային պաշարներ և կենսաբազմազանություն, Մեր բուսականությունը, Մի սայլի պատմություն, Ձկնապաշարների գերօգտագործում։

Այցելուների կենտրոնը 2023թ ընթացքում ունեցել է ընդհանուր 4354 այցելու (ներառյալ միջոցառումների մասնակիցների թիվը)։ Միջոցառման մասնակիցների թիվն է` 1552։

(Ծավալուն հաշվետվությունը գտնվում է շրջակա միջավայրի նախարարությունում)։

	2.18
	Սևանա լճի և դրա ջրհավաք ավազանի կենսառեսուրսների (այդ թվում` ձկան և խեցգետնի) արդյունահանման և արդյունագործական որսի տարեկան առավելագույն չափաքանակների և արդյունագործական որսի որակի բնութագրերի սահմանում` համաձայն N 1 աղյուսակի
	«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2023 թվականի տարեկան ծրագիրը հաստատելու մասին» Կառավարության որոշման (այսուհետ` որոշում) հաստատումից հետո` հիմք ընդունելով նախորդ տարվա «Սևանա լճում և դրա ջրահավաք ավազանում ձկան և խեցգետնի պաշարների հաշվառում» միջոցառման ամփոփ արդյունքները, կատարվում է լրացում որոշման  «Սևանա լճում ձկան և խեցգետնի արդյունագործական որսի տարեկան առավելագույն չափաքանակները և արդյունագործական որսի որակի բնութագրերը» N1 աղյուսակում
	Շրջակա միջավայրի նախարարություն
	Գիտությունների ազգային ակադեմիա (համաձայնությամբ)


	2023 թ.
	ՀՀ կառավարության 2023 թվականի ապրիլի 6-ի «Հայաստանի Հանրապետության կառավարության 2022 թվականի սեպտեմբերի 29-ի N1520-Ն որոշման մեջ փոփոխություն կատարելու մասին» N 475-Ն և 2023 թվականի հոկտեմբերի 5-ի «ՀՀ կառավարության 2022 թվականի սեպտեմբերի 29-ի N 1520-Ն որոշման մեջ փոփոխություններ կատարելու մասին» N 1707-Ն որոշումներով հաստատվել է Սևանա լճում ձկան  արդյունագործական որսի տարեկան առավելագույն չափաքանակները, լճի ափից որսի իրականացման նվազագույն հեռավորությունը և արդյունագործական որսի որակի բնութագրերը։

	2.19
	Ջրային պաշարների հաշվառում, նոր ջրային հաշվեկշռի կազմում
	1) Համալիր ուսումնասիրությունների կատարման միջոցով հաշվառել Սևանա լճի ջրհավաք ավազանի ջրային պաշարները, ջրային հաշվեկշռի հաշվարկման նոր մեթոդիկայով ճշգրտել
Սևանա լճի ջրային հաշվեկշիռը,

2) Լճի ծավալի փոքրացման ջերմունակության ու կլիմայական տարրերի փոփոխության հետ կապված գոլորշիացման ցուցանիշների
ճշգրտում
	Շրջակա միջավայրի նախարարություն
	Գիտությունների ազգային ակադեմիա (համաձայնությամբ)
	2023 թ.

և

շարու-նակական
	Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման 2-րդ կետի 13-րդ ենթակետի համաձայն յուրաքանչյուր տարվա վերջում, շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ը կազմում է Սևանա լճի տարեկան ջրային հաշվեկշիռը:

Կառավարության 2022 թվականի դեկտեմբերի 8-ի «Սևանի ջրավազանային կառավարման տարածքի 2022-2027 թվականների կառավարման պլանը հաստատելու մասին» N1912-Ն որոշման 2-րդ կետի 13-րդ ենթակետի համաձայն յուրաքանչյուր տարվա վերջում, շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ը կազմում է Սևանա լճի տարեկան ջրային հաշվեկշիռը:

	2.20
	Սևանա լճի և դրա ջրհավաք ավազանի տարածքում մարզերի և համայնքների՝ ըստ ոլորտների սոցիալ-տնտեսական զարգացման երկարաժամկետ ծրագրերի մշակում
	Արդյունաբերության, գյուղատնտեսության, տրանսպորտի, էներգետիկայի, կապի, տուրիզմի, քաղաքաշինության և բնապահպանության ոլորտների զարգացման միջոցառումների մշակում
	Էկոնոմիկայի, Բարձր տեխնոլոգիական արդյունաբերության և Շրջակա միջավայրի նախարարություններ
Քաղաքաշինության կոմիտե
	Գեղարքունիքի մարզպետարան
	2023 թ.

և

շարունակական
	Նախատեսվում է Լճաշեն-Սևանի թերակղզի ճեմուղու կառուցում:

ՀՀ կառավարության 2023 թվականի հոկտեմբերի 26-ի «ԷֆԱրՎի Մասրիկ» փակ բաժնետիրական ընկերության և «Ֆոտովատիո Ռենյուաբլ Վենչրս» Էս. Էլ.-«Էֆէսէլ Սոլար» Էս. Էլ.-ի միջև կնքված` Հայաստանում` Գեղարքունիքի մարզի Մեծ Մասրիկ համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված` կառավարության աջակցության համաձայնագրում փոփոխություններ և լրացումներ կատարելու մասին երկրորդ լրացուցիչ համաձայնագրին հավանություն տալու մասին» N1866-Ա որոշմամբ կատարվել է ժամկետի փոփոխություն, որով 55 ՄՎտ պիկային հզորությամբ արևային ֆոտովոլտային կայանի նախատեսվող կոմերցիոն շահագործման անսաթիվ է սահմանվել 2024 թվականի դեկտեմբերի 1-ը: 

Մինչև 5 ՄՎտ դրվածքային հզորությամբ արևային կայաններ

ՀՀ հանրային ծառայությունները կարգավորող հանձնաժողովի կողմից տրված լիցենզիաների համաձայն 2024 թվականի հունվարի 1-ի դրությամբ ՀՀ Գեղարքունիքի մարզում էլեկտրաէներգիա են արտադրում 19 արևային կայաններ՝ գումարային շուրջ 60.59 ՄՎտ դրվածքային հզորությամբ: Կառուցման փուլում են գտնվում մինչև 5 ՄՎտ հզորությամբ 12 արևային կայաններ՝ գումարային շուրջ 58.79 ՄՎտ դրվածքային հզորությամբ:

Հողմային կայաններ

ՀՀ հանրային ծառայությունները կարգավորող հանձնաժողովի կողմից տրված լիցենզիաների համաձայն 2024 թվականի հունվարի 1-ի դրությամբ ՀՀ Գեղարքունիքի մարզում կառուցման փուլում է գտնվում 1 հողմակայան 4 ՄՎտ դրվածքային հզորությամբ:

Փոքր ՀԷԿ-եր

ՀՀ հանրային ծառայությունները կարգավորող հանձնաժողովի կողմից տրված լիցենզիաների համաձայն 2024 թվականի հունվարի 1-ի դրությամբ ՀՀ Գեղարքունիքի մարզում էլեկտրաէներգիա են արտադրում 11 փոքր հիդրոէլեկտրակայաններ՝ գումարային շուրջ 29.7 ՄՎտ դրվածքային հզորությամբ:

	2.21
	Սևանա լճի էկոհամակարգի վերականգնման գիտահետազոտական աշխատանքների համապարփակ ծրագրերի մշակում
	էկոհամակարգի վերականգնման և կայուն օգտագործման գիտական հիմունքների մշակում՝ «Սևանա լճի էվտրոֆացման մեխանիզմների գնահատում և «ծաղկման» երևույթների դեմ պայքարի մեթոդների մշակում» ծրագիր
	ՀՀ ԳԱԱ Սևանա լճի պահպանության փորձագիտական հանձնաժողով (համաձայնությամբ)

Գիտությունների ազգային ակադեմիա (համաձայնությամբ)
	Շրջակա միջավայրի նախարարություն


	
	ԳԱԱ

2023 թվականին իրականացվել է Սևանա լճի և լիճ թափվող գետերի ջրակենսաբանական հետազոտություններ։ Հաշվետու ժամանականհատվածում հետազոտվել են Սևանա լճի ավտոտրոֆ օղակը՝ ֆիտոպլանկտոնային և մակրոֆիտային համակեցությունները, հատակային ֆաունան: Սևանա լճի ֆիտոպլանկտոնային համակեցության հետազոտություններն իրականացվել են գարնանը՝ մայիս ամսին, լճի խորքային և ափամերձ հատվածների դիտակետերից։ Այս ժամանակահատվածում լճի ֆիտոպլանկտոնի կազմում գերակայել են կանաչ ջրիմուռները՝ Binuclearia lauterbornii, Ankistrodesmus angustsus, A. densus և Oocystis ցեղին պատկանող որոշ տեսակները։ Մեծ Սևանի ափամերձ Ծափաթաղ դիտակետում, դոմինանտել և ջրի թույլ «ծաղկում» է առաջացրել կանաչ ջրիմուռ Binuclearia lauterbornii տեսակը, որի քանակական ցուցանիշները հավասարվել են՝ 1․040 հազ․ բջ/լ և 0․5գ/մ3։ Թույլ զարգացում են ունեցել դիատոմային ջրիմուռներից Fragilaria construens և Diatoma vulgare տեսակները, որոնց գումարային թվաքանակը կազմել է 8 հազ․բջ/լ (ընդհանուր թվաքանակի ցուցանիշի 0․5%–ը)։ Կապտականաչ ջրիմուռների թվաքանակը կազմել է 108 հազ․բջ, հիմնական տեսակներն էին՝ Aphanothece clathrata, Merismopedia elegans, Aphanocapsa sp.: Բավականին բարձր է եղել Trachelomonas oblonga էվգլենային խոշոր չափսեր ունեցող տեսակի քանակական ցուցանիշները՝ թվաքանակը և կենսազագվածը կազմել են 24հազ․բջ/լ և 0,3գ/մ3, համապատասխանաբար։

Զարգացման գրեթե նույն դինամիկան նկատվել է Փոքր Սևանի Հայրավանք և Շորժա դիտակետերում, որտեղ գերակայել են կանաչ ջրիմուռները՝ կազմելով ընդհանուր թվաքանակի ցուցանիշների 91%–ը, Binuclearia lauterbornii տեսակը առաջացրել է թույլ «ծաղկում», առավելագույն ցուցանիշները գրանցվել են Հայրավանք դիտակետում՝ կազմելով 2 660 հազ․բջ/լ։ Շորժա դիտակետում նույնպես արձանագրվել է կանաչ ջրիմուռների խմբի գերակայություն՝ վերջիններս կազմել են ֆիտոպլանկտոնի ընդհանուր թվաքանակի մոտ 89%–ը, դոմինանտ տեսակ Binuclearia lauterbornii քանակական ցուցանիշները կազմել են  խմբի ցուցանիշների 86%–ը։ Այս դիտակետում պլանկտոնի կազմի մեջ սուբդոմինանտ են եղել կապտականաչ ջրիմուռները՝ 112-128 հազ․բջ/լ, հիմնական տեսակներն էին Aphanothece clathrata, Phormidium foveolarum, Microcystis aeruginosa, Gloeocapsa sanguinea: Խորքային մոնիթորինգային 4 կայան դիտակետում (Փոքր Սևան) ջրի տարբեր խորություններում ըստ քանակական զարգացման կրկին գերակայել է Binuclearia lauterbornii տեսակը, որի առավելագույն ցուցանիշները՝ 3․672հազ․բջ/լ գրանցվել են 10մ։ Նույն գերակա տեսակի քանակական ցուցանիշները 22 կայանի (Մեծ Սևան) 20մ վերցված նմուշներում կազմել են 3․292հազ․բջ/լ։ Այսպիսով, մայիս ամսին լճում գրանցվել է կանաչ ջրիմուռների համատարած գերակայություն ըստ քանակական զարգացման, առանձին դիտակետերում նկատվել էր Binuclearia lauterbornii տեսակի կողմից առաջացրած «ծաղկում»։ Բոլոր դիտակետերում առկա են եղել կապտականաչ ջրիմուռներ, խորքային 60մ նմուշներում գրանցվել են ակինետներ (ցիանոբակտերիաների ձմերող բջիջներ), որի հիման վրա կարելի է կանխատեսել, լճի ջրի «ծաղկում» կապտականաչ ջրիմուռներով։ Ավելացել է էվտրոֆ էվգլենային ջրիմուռների դերը պլանկտոնի քանակական ցուցանիշներում, որոնք լայն տարածում են ունեցել ինչպես ափամերձ, այնպես էլ տարբեր խորություններում։ Մակրոֆիտային համակեցության ուսումնասիրություններն իրականացվել են Սևանա լճի 7 կիսակտրվածքներում: Հետազոտությունների ժամանակահատվածը համապատասխանել է մակրոֆիտների վեգետացիայի նոր սկսվող շրջանի հետ, որի պատճառով մակրոֆիտներ են գրանցվել ոչ բոլոր դիտակետերում:

Բացահայտված մակրոֆիտների տեսակային կազմից ելնելով, կարելի է եզրակացնել, որ լճի հետազոտված կիսակտրվածքներում, հաշվետու ժամանակահատվածում գերիշխել են  β-մեզոսապրոբ տեսակները:

2023 թվականին գնահատվել է Փոքր Սևանի ռեկրեացիոն գոտիների ջրերի սանիտարական վիճակն ըստ ընդհանուր կոլիֆորմ մանրէների թվաքանակի։

Սևանա լճի ափամերձ և խորքային դիտակետերում ֆիտոպլանկտոնային հանրույթի ուսումնասիրությունների արդյունքում պարզվել է, որ տարվա կտրվածքով (ըստ թվաքանակի և կենսազանգվածի ցուցանիշների) լճում դիտվել է համատարած կանաչ ջրիմուռների (79%-91% համակեցության թվաքանակից) գերակայություն։ Բոլոր դիտակետերում նկատվել են կապտականաչ ջրիմուռները, Փոքր Սևանի 60մ խորությունից վերցրած նմուշներում հայտնաբերվել են նաև ակինետներ (ցիանոբակտերիաների ձմերող բջիջներ), ինչի հիման վրա կարելի է կանխատեսել, որ հնարավոր սուկցեսիայի հետևանքով լճում դիտվել է կապտականաչ ջրիմուռների ծաղկում։ Ավելացել է էվտրոֆիկատոր էվգլենային ջրիմուռների դերը պլանկտոնի քանակական ցուցանիշներում, որոնք նաև լայն տարածում են ունեցել ինչպես ափամերձ այնպես էլ մոնիթորինգային պելագիայի կայանների տարբեր խորություններում։ 2023 թվականին Սևանա լճի ֆիտոպլանկտոնի զարգացման առանձնահատկություններից է եղել ամառային համատարած ցիանոբակտերիաների ծաղկումների բացակայումը, կանաչ ջրիմուռների գերակայումը տարբեր սեզոններին, օրգանական աղտոտման ցուցիչ հանդիսացող (Euglenophyta) տեսակների արեալի լայնացումը և քանակական աճը։ Սևանա լճում կատարված ջրաքիմիական հետազոտությունները ևս ցույց են տվել, որ ուսումնասիրված շրջանում բոլոր ջրաքիմիական ցուցանիշները եղել են էկոլոգիական նորմայի սահմաններում։

